
ՀՀ ՇԻՐԱԿԻ ՄԱՐԶԻ ԱՇՈՑՔ ՀԱՄԱՅՆՔԻ ԱՎԱԳԱՆՈՒ 2022 ԹՎԱԿԱՆԻ 

 ՀՈՒՆԻՍԻ 10-Ի ԹԻՎ ԹԻՎ 44-Ա-48-Ա, 50-Ա ԵՎ 52-Ա  

ՈՐՈՇՈՒՄՆԵՐԻ ՎԵՐԱԲԵՐՅԱԼ 

 

 

Թիվ 44-Ա որոշման նախաբանում անհրաժեշտ էր հղում կատարել նաև «Պետական 

ոչ առևտրային կազմակերպությունների մասին» ՀՀ օրենքի 5-րդ հոդվածի 1-ին մասի 

դրույթին, համաձայն որի՝ հիմնադիրը կարող է պետական կազմակերպությանն 

անժամկետ և անհատույց օգտագործման իրավունքով ամրացնել ցանկացած գույք:  

Թիվ 45-Ա որոշման նախաբանում անհրաժեշտ էր հղում կատարել նաև ՀՀ 

վարչապետի 2014 թվականի փետրվարի 10-ի N 85-Ա որոշման 1-ին կետով հաստատված 

 հավելվածի 10-րդ կետին։ 

Թիվ թիվ 46-Ա և 47-Ա որոշումներում  «Տեղական ինքնակառավարման մասին» ՀՀ 

օրենքի 18-րդ հոդվածին, «Քաղաքաշինության մասին» ՀՀ օրենքի 143-րդ հոդվածին, ՀՀ 

կառավարության 2011 թվականի դեկտեմբերի 29-ի N 1920-Ն որոշմանը կատարված 

հղումները թերի են գրառված։  

Որոշումների 2-րդ կետերում «Քաղաքաշինության մասին» ՀՀ օրենքին հղում 

կատարելու անհրաժեշտություն չկար։ Բացի այդ, որոշումների 2-րդ կետերով 

հաստատված հավելվածներում դրույթները համարակալված չեն։ 

Թիվ 48-Ա որոշման նախաբանում «Տեղական ինքնակառավարման մասին» ՀՀ օրենքի 

11-րդ հոդվածի 6-րդ մասին կատարված հղումը սխալ է։ Բացի այդ, որոշման հավելվածի 

«Աշխատավայր, պաշտոն» և «Որ բնակավայրն է ներկայացնում» սյունակներում 

գրառումները թերի են։ 

Թիվ 50-Ա որոշման նախաբանում «Հրապարակային սակարկությունների մասին»                         

ՀՀ օրենքին կատարված հղումը թերի է գրառված։ Համաձայն «Նորմատիվ իրավական 

ակտերի մասին» ՀՀ օրենքի 17-րդ հոդվածի 6-րդ մասի դրույթների՝  օրենսդրական 

ակտերին հղում կատարելիս նշվում են նաև օրենսդրական ակտի հոդվածի մասի 

համարը, հոդվածի մասի կետի կամ ենթակետի համարը:   

Թիվ 52-Ա որոշման նախաբանում  Հայաստանի Հանրապետության Շիրակի մարզի 

Աշոցք համայնքի ավագանու 2022 թվականի մարտի 9-ի N 22-Ա որոշմամբ  հաստատված 

կարգի 3-րդ կետին կատարված հղումը ավելորդ է։  

 

 

Կատարող`  Նաիրա Մարտիրոսյան 

